
UTANGULIZI WA MFASIRI 

Himdi zote anastahiki Allaah na Swala na Salamu Zimshukie Nabii 

wetu Muhammad, Jamaa, na Maswahaba zake na kila mwenye 

kuwafuatia hao kwa wema. 

Baada ya hayo: Hakika kutafuta ilimu ni jambo zuri na lenye 

kuhimidiwa mwisho wake, kwa hiyo hakuna budi kwa mwenye 

kuitaka na kuifikia ajipambe na kile chenye kujulikana katika 

sheria kuwa ni adabu njema, kama walivyokuwa Salaf. 

Amesema imam Shafii Allaah amrehemu: [Anayetaka Allaah aufungue 

au autie nuru moyo wake ni wajibu wake kuacha maneno yasiyomhusu, ajiepushe 

na maasi, na awe msiri katika amali zake baina yake na Allaah Ta’alaa].  

Pia amesema: [Ajitenge, afanye uchache wa kula, na aache kuchanganyika 

na wapumbavu na baadhi ya watu wa elimu ambao hawana uadilifu na adabu1]. 
 

Hii ni ishara ya kuwa ni wajibu wake kutakasa nia yake wakati 

akiazimia kuiendea ibada hii tukufu isiyolingana na ibada yoyote. 

  Amesema imam Ahmad Allaah amrehemu: [Kutafuta elimu 

hakulingani na (ibada) yoyote kwa yule ambaye imetengea nia yake2]. 
 

Ndugu msomaji, kuna dalili nyingi zimekuja kuhimiza kujipamba 

na adabu njema katika kutafuta elimu, kadhalika maneno ya 

maulamaa, na hayo niliyotaja ni sawa na tone tu katika bahari. 

 Mwandishi wa risala hii amezitaja baadhi ya adabu hizo kupitia 

misingi kumi aliyoitaja kwa ufupi pamoja na upana wa jambo hili. 

Namuomba Allaah aturuzuku elimu yenye manufaa. 

                                                           
1- Kitabu: [Al-Majmuu (Jz. 1, Uk. 13)]. Cha imam An-Nawawi. 
2- Kitabu: [At-Talkhiisul Muiin fii sharhil arbaiin (Jz. 1, Uk. 8)].  

 بسم الله الرحمن الرحيم

Kila sifa njema anastahiki Allaah Mlezi wa viumbe wote, na Swala 

na Salamu Zimshukie Mtume wa Allaah. 

Baada ya hayo: Haya ni maneno machache kuhusu misingi 

muhimu anayohitajia kila mwenye kufuata njia ya kutafuta ilimu, 

naiusia na kuikumbusha nafsi yangu na ndugu zangu kushikamana 

nayo, kwa sababu mwenye kukusudia kutafuta ilimu ili aipate 

hana budi kuizingatia misingi hii kumi3.    

                                                           
3- Sababu ya kuandika risala hii ni kwamba niliwahi kusoma tungo za Imam Shaafi Allaah 
amrehemu kuhusu sababu za kupata elimu, nikaona kuwa amefupilizika katika kutaja sababu za 
kihisia (zenye kudirikiwa kwa hisia) na wala hakutaja sababu za kimazingatio (zenye kudirikiwa 
kwa kutafakari), ambazo ni muhimu sana bali ndio msingi wa kupatikana hizo sababu za kihisia. 
 

Amesema Imam Shaafi Allaah amrehemu:  
 

 ان  ـي  ـب  ـه ا ب ـلِ ـيـصِ ـف ـك  ع نْ تَ ـيـب ــْأنُـس                                      ة  ـستِ َ ـل م  إل اَ ب  ـعِ ـالَ ال  ـن  ـأخَيِ لنَْ تَ
            Ewe ndugu yangu hutopata ilimu ila kwa mambo sita ** Nitakueleza hayo kwa ubainifu 

 
 

ان  ـولُ زمَ  ـاذ  و طُ ـتَ ـةُ أسُْ ـب ـحْ ص  و                                    ةٌ ـغَ ـل  ـــ  ادٌ و بـه ـِ ذكَاَءٌ و حرِصٌْ و اجتْ  
            Akili, Pupa, Juhudi, na (kupata) Chakula ** Kusuhubiana na Ustadh na Kudumu  

 

Lakini mimi nikaongeza sababu nyingine nne nikasema: 
 

 

 س أُن ب يك  ع نْ تفَ صيِلهِ ا ب ب ي ان                                           ة  ع شرْ  أخَيِ لنَْ تنَ الَ ال علِ م  إل اَ ب  

            Ewe ndugu yangu hutopata ilimu ila kwa mambo kumi ** Nitakueleza hayo kwa ubainifu 

 
 

الر حَمْ ان  و ح سنْ  نيِ ةَ                                          و تضَرَ عٌُ للِر بَ   و زكَاَء  ج ن ان  ع ونٌْ منِ    
            Msaada wa Allaah na Nia nzuri ** Kunyenyekea kwa Allaah na Utakasifu wa moyo 

 
 

ةُ أسُتْاَذ  و طوُلُ زمَ ان  ب  حْ ص  و                                         ذكَاَءٌ و حرِصٌْ و اجتْهِ ادٌ و ب ل غةٌَ   
            Akili, Pupa, Juhudi, na (kupata) Chakula ** Kusuhubiana na Ustadh na Kudumu 

1- KUMTAKA MSAADA ALLAAH ‘AZZA WAJALLA 

Binadamu ni dhaifu sana, lau akiegemezewa mambo yake kwenye 

nafsi yake ataangamia na kupotea, lakini kama atayaegemeza kwa 

Allaah Ta’alaa na kumuomba yeye msaada katika kutafuta kwake 

elimu hakika Allaah atamsaidia, Hakuna ujanja (wa kuifikia kheri) 

wala nguvu (ya kuiepuka shari) ila kwa msaada wa Allaah.  
   

Na Allaah amehimiza hilo ndani ya Qur’an tukufu kwa kusema: 
 

َّ يج هي هى هم ُّٱٱ  

[Wewe tu tunakuabudu, na wewe tu tunakuomba msaada4]. 
 

 

Na amesema: 
  

َّ بجبح ئه ئم ئخ ئح ئج ُّٱ  

[Na mwenye kumtegemea Allaah basi yeye ni tosha yake5]. 
 

 

 

Na pia amesema:  

َّ مم مخ مح مج له لم ُّ  

[Na Allaah tu mtegemeeni mkiwa nyinyi kweli ni waumini6]. 
 

 

                                                           
4- Surat Al-Faatiha/5.  
5- Surat At-Talaaq/3.  
6- Surat Al-Maida/23.  

Na Mtume (Swala na Salamu Zimshukie) amesema: 
 

رُوحُ »
َ
دُو خِمَاصًا وَت

ْ
غ
َ
يْرُ ت

َّ
مَا يُرْزَقُ الط

َ
تُمْ ك

ْ
رُزِق

َ
لِهِ ل

ُّ
وَك
َ
هِ حَقَّ ت

َّ
ى الل

َ
ونَ عَل

ُ
ل
َّ
وَك
َ
مْ ت

ُ
ك نَّ
َ
وْ أ

َ
انًال

َ
«بِط  

[Lau nyinyi mngemtegemea Allaah ki-sawasawa angewaruzuku kama ndege, 

anatoka asubuhi hali ya kuwa ana njaa, na anarudi jioni hali ya kuwa 

ameshiba7]. 
 

Na riziki iliyo kubwa kwa mtu ni: ilimu, na Mtume wetu 

Muhammad Swala na Salamu Zimshukie daima alikuwa 

anamtegemea Allaah na kumuomba yeye msaada katika mambo 

yake yote.  
 

Na Mtume Swala na Salamu Zimshukie amesema: 
 

رَجَ مِنْ بَيْتِهِ » 
َ
ا خ

َ
الَ إِذ

َ
هِ. يُقَ  مَنْ ق

َّ
 بِالل

َّ
 إِلا

َ
ة وَّ

ُ
 ق
َ
 حَوْلَ وَلا

َ
هِ لا

َّ
ى الل

َ
تُ عَل

ْ
ل
َّ
وَك
َ
هِ ت

َّ
فِيتَ بِسْمِ الل

ُ
هُ ك

َ
الُ ل

انُ 
َ
يْط ى عَنْهُ الشَّ نَحَّ

َ
«وَوُقِيتَ. وَت  

[Atakaesema wakati wa kutoka nyumbani kwake: “Bismillaahi tawakkaltu ‘ala 

Llaahi walaa haula wala Quwwata illa billaahi8”, ataambiwa: umetoshelezwa, 

na umekingwa, na pia humuepuka yeye shetani9]. 
 

 

********************************************* 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                           
7- Tirmidh (2344), Musnad (Jz. 1, Uk. 332) hadithi (205), na ameisahihisha sheikh Albani.    
8- [Kwa jina la Allaah, nategemea kwa Allaah hakuna ujanja wa nguvu ila kwa msaada wa Allaah] 
9- Abu Daud (5095), Tirmidh (3427). Na ameisahihisha sheikh Albani (rahimahullaah).   

2- KUITAKASA NIA   

Atanakiwa mtu awe na Ikhlaas na Nia nzuri katika kutafuta kwake 

ilimu, asikusudie kupata umaarufu na kutajwa, wala asitafute kwa 

ajili ya ilimu  hiyo chumo/maslahi/pato la duniani. 

Na mwenye kuitakasa Nia yake kwa ajili ya Allaah pekee basi 

Allaah humpa katika jambo lake hilo taufiq na thawabu, kwa 

sababu ilimu ni ibada kubwa mno, na hatalipwa mtu yeyote 

thawabu kwa amali yoyote ile isipokuwa iwe ndani yake kuna 

Ikhlaas na kumuiga Mtume Swala na Salamu Zimshukie. 

Allaah anasema:  

َّ نخ نح نج مم مخ مح مج له ٱُّٱ  

[Hakika Allaah yu pamoja na wenye kumcha yeye na wenye kutenda wema10]. 
 

Na taqwa iliyo kubwa ni Iklhaas (kuitakasa) Nia kwa ajili ya Allaah, 

na mtu mwenye kujionesha kwenye amali yake ya kutafuta ilimu 

achilia mbali kuwa ni mwenye kupata hasara hapa duniani bali ni 

mwenye kuadhibiwa huko akhera, kama ilivyothibiti katika hadithi 

kuhusu watu aina tatu ambao wataburuzwa juu ya nyuso zao 

(kupelekwa) motoni miongoni mwao ni mtu aliyetafuta ilimu ili 

watu waseme kuwa ni mwanachuoni/msomi mno11. 
****************************************************************************************** 

                                                           
10- Surat An Nahli/128.   
11- Miongoni mwa watu hao: [Ni mtu aliyesoma na kufundisha na pia aliisoma sana Qur’an, 
ataletwa na Allaah atamkumbusha yeye neema hizo na yeye atazikumbuka, (Allaah) atamuuliza: 
“Je ulizitumia vipi neema hizo? Atajibu: Nilijifunza elimu na nikaifundisha, na nilisoma Qur’an kwa 
ajili yako, ataambiwa: Umesema uwongo, bali wewe ulisoma ili pasemwe kuwa ni Mwanachuoni, 
na uliisoma Qur’an ili pasemwe ni Msomaji (mahiri), na tayari yameshasemwa hayo (duniani), 
kisha pataamrishwa atakokotwa juu ya uso wake mpaka atupwe motoni]. Muslim (1905). Hii ni 
kwa sababu ya kukosekanaa Ikhlaas katika amali yake. 

3- KUNYENYEKEA KWA ALLAAH TA’ALAA 
Miongoni mwa mambo anayohitajia mtu mwenye kutafuta elimu 

ni kunyenyekea kwa Allaah, kumtaka yeye taufiq na kumuomba 

ziada ya ilimu, kwa sababu mja ni mwenye kuhitajia sana msaada 

wa Allaah, na Allaah amewahimiza sana waja wake kumuomba na 

kunyenyekea kwake tu pale aliposema: 
 

َّ   هجهم ني نى نم نخ ُّٱ  

     [Na akasema Mola wenu Mlezi niombeni nitakujibuni12]. 
 

 

Na Mtume Swala na Salamu Zimshukie amesema: 

 [Huteremka Mola wetu Mlezi kila usiku mpaka kwenye mbingu ya Dunia, 

anasema: Nani anayeniomba ili nimjibu?, Nani anayenitaka haja ili nimpatie? 

Nani mwenye kuniomba msamaha ili nimsamehe?13]. 
 

Na Allaah Ta’alaa amemumrisha Mtume wake amuombe yeye 

ziada ya elimu akasema: 

َّ هى هم هج ني ُّٱ  

[Sema: Ewe Mola wangu Mlezi nizidishie elimu14]. 
 
 

Na pia amesema: 
 

َّ هج نه نم نخ نح نج ُّٱٱ  

[Ewe Mola wangu Mlezi, nipe mimi elimu na unikutanishe na watu wema15]. 

                                                           
12- Surat Ghaafir/60.  
13- Sahihi Muslim (758).  
14- Surat Twaha/114.   
15- Surat Shuaraa/83.  

Neno ( ٌم
ْ

 :maana yake ni elimu kama ilivyokuja katika hadithi ( حُك
  

 

[Atakapojitahidi Haakim (mwanachuoni/mwenye elimu)…16]. 
 

Na Mtume Swala na Salamu Zimshukie alimuombea dua Abu 
Huraira Allaah amridhie ya kudhibiti na kuhifadhi kila anachosikia 
kutoka kwa Mtume Swala na Salamu Zimshukie17, pia 
alimuombea Ibn Abbas Allaah amridhie kupata fiqhi katika dini: 
[Ewe Allaah mpe yeye fiqhi katika dini na mfunze yeye tafsiri18]. 

 
 

Allaah akajibu dua yake na akawa Abu Huraira Allaah amridhie 
anadhibiti na kuhifadhi kila anachosikia kwa Mtume Swala na 
Salamu Zimshukie,  na pia Ibnu Abbas Allaah amridhie alikuwa ni 
mwanachuoni na mfasiri mkubwa wa Qur’an katika Umma huu. 
 

      Na hawajaacha kuwa Maulaama wanaendelea na utaratibu 
huu, wananyenyekea kwa Allaah na kumuomba yeye ziada ya 
ilimu yenye manufaa, na huyu ni Sheikhul Islaam Ibn Taymiyyah 
Allaah amrehemu alikuwa anaenda katika misikiti mbalimbali 
anaswali (rakaa mbili) na anamuomba Allaah kwa kusema: [Ewe 
uliye mfundisha wa Ibrahim nifundishe19]. 

 

 

Allaah akajibu dua yake akawa ni mwanachuoni mkubwa kama 
alivyosema Ibn Daqiiq (Allaah amrehemu): [Nimemuona mtu ambaye 
elimu yote imekusanywa mbele yake, anachukua anachotaka katika hiyo elimu 
na anaacha anachotaka20]. 
 

 

********************************************************************* 
 

                                                           
16- Bukhari (7352).    
17- Bukhari (7354), na Muslim (2492).  
18- Al-Musnad (Jz. 4, Uk. 225), hadithi (2397), na ameisahihisha sheikh Albani katika As-Sahiiha.  
19- Tazama kitabu: [I’laamul Muwaqqiin (Jz. 4, Uk. 257)].   
20- Ametaja maneno haya Ibnul Imaad katika kitabu chake: Shadharaatu Ddhahab (Jz. 6, Uk. 83).   

4- UTAKASIFU WA MOYO21 
 

Juwa kwamba moyo ndio chombo cha kubeba ilimu, kwa hiyo 

chombo kikiwa kizima na kisafi kitaweza kuhifadhi kilichomo 

ndani yake, na endapo ni kibovu basi hakitaweza kudhibiti. 

Na Mtume Swala na Salamu Zimshukie ameujaalia moyo kuwa 

ndio msingi wa kila kitu. Amesema:  

 « 
َ

لا
َ
  أ

َ
لا
َ
هُ، أ

ُّ
ل
ُ
جَسَدُ ك

ْ
سَدَ ال

َ
سَدَتْ، ف

َ
ا ف

َ
هُ، وَإِذ

ُّ
ل
ُ
جَسَدُ ك

ْ
حَ ال

َ
حَتْ، صَل

َ
ا صَل

َ
، إِذ

ً
ة
َ
جَسَدِ مُضْغ

ْ
وَإِنَّ فِي ال

بُ 
ْ
قَل
ْ
«وَهِيَ ال  

[Zindukeni, hakika katika kiwiliwili kuna kipande cha nyama, kikitakasika basi 

umetakasika mwili mzima, na kikiharibika umeharibika mwili mzima, fahamuni 

kwamba kipande hicho ni moyo22]. 
 

Utakasifu wa moyo hupatikana kwa kumfahamu Allaah, majina, 

sifa, na vitendo vyake, na pia kutafakari kwa kuangalia ishara zake 

na viumbe wake, na (hupatikana pia) kwa kuizingatia Qur’an 

tukufu, na kukithirisha swala za Sunnah hasa kisimamo cha usiku. 

Na inapasa mtu ajiepushe na kila lenye kusababisha madhara 

yenye kuufisidi moyo, kwa sababu moyo ukisibiwa na chochote 

katika mambo hayo hautaweza kuibeba elimu na kama utaibeba 

hautafahamu, kama Allaah alivyowaambia wanafiki wenye 

maradhi ya moyo: 
 

 

 

َّ نخ نح نج  مي مى ُّ  

[Wana nyoyo lakini hawafahamu23]. 

                                                           
21- Amesema Ibn Taymiyyah: (Hakika miongoni mwa madhambi ni yale ambayo ni sababu ya kuikosa elimu 

yenye manufaa au baadhi yake, bali ni sababu ya kusahau kile ulichokisoma). Almajmuu: (Jz. 7, Uk. 96).  
22- Bukhari (52) na Muslim (1599). Hadithi ya Nuuman Bin Bashir Allaah amridhie.   
23- Sura Al-Aaraaf/179.   

Na maradhi ya moyo ni aina mbili: Shah-waat na Shubhaat: 

1. Shah-waat (matamanio): kama vile kupenda Dunia na 

starehe zake na kuipupia katika kuipata, kutazama picha za 

haramu, kusikiliza nyimbo na muziki n.k. 
 

2. Shubhaat (mambo yenye kutatiza katika dini): mfano: itikadi 

potofu, bidaa, na kujiunga na makundi yenye mirengo ya 

bidaa kinyume na njia ya wema waliotangulia (Salaf). 
 

Na miongoni mwa maradhi ya moyo yenye kukinga elimu ni: 

husda, wivu na kibri, kama alivyotaja Imam Bukhari katika 

sahihi yake kwa Taaliq: 
 

بِر  »
ْ
 مُسْتَك

َ
مَ مُسْتَحْيٍ وَلا

ْ
مُ العِل

َّ
 يَتَعَل

َ
«لا  

 [Hawezi kujifunza ilimu mwenye kuona haya, wala mwenye 

kujikweza/kibri24]. 
 

Na miongoni mwa ufisadi moyo: kula, kulala, na kuongea ovyo. 

Amesema Ibn Rajab Allaah amrehemu: 

 « 
َ

ان
َ
  ك

َ
الَ: لَ

َ
ق

َ
ائِمٌ ف

َ
يْهِمْ ق

َ
امَ عَل

َ
رِهِمْ، ق

ْ
دَ فِط

ْ
 عِن

َ
ان

َ
ا ك

َ
إِذ

َ
 فِي بَنِي إِسْرَائِيلَ، ف

َ
دُون عَبَّ

َ
بَابٌ يَت

َ
ش

ثِيرًا
َ

سَرُوا ك
ْ

خ
َ
ت

َ
ثِيرًا، ف

َ
امُوا ك

َ
ن

َ
ت

َ
ثِيرًا، ف

َ
رَبُوا ك

ْ
ش

َ
ت

َ
ثِيرًا، ف

َ
وا ك

ُ
ل

ُ
ك

ْ
أ

َ
«ت  

[Wamesema baadhi ya Salaf: Walikuwa baadhi ya vijana katika Bani 

Israil wanajitahidi katika ibada, na wakati wa chakula anasimama 

mmoja wao anasema: Msile sana, mtakunywa sana, na mtalala sana, na 

hatimae mtapata hasara kubwa25]. 
 

Basi kujiepusha na mambo hayo ni sababu ya utakasifu wa moyo. 
 
 

**************************************** 

                                                           
24- Bukhari (Jz. 1, Uk. 38). 
25- Kitabu: [Jaamiu uluumi walhikam (Uk. 428)]. Chapa ya kwanza ya Daarul maarifa. Beirut.  

5- KURUZUKIWA AKILI NA NGUVU YA UFAHAMU  

Nguvu ya ufahamu (akili ya kushika kitu na kukielewa kwa haraka), 

hupatikana jambo hili kimaumbile na pia kwa kutoa juhudi, kwa 

hiyo kama mtu ameruzukiwa nguvu ya ufahamu ni msaada kwake 

katika kuelewa elimu, na ambaye hakuruzukiwa hilo basi 

aizoweshe nafsi yake mpaka alipate hilo (kwa msaada wa Allaah). 

Kama ilivyokuja katika athari ya Abu Ddardai (Allaah amridhie): 
 

«قَه م ، م نْ ي تَح ر َى ال خَيْر  ي عْطَه ، و م نْ ي ت َق  الش َر َ ي وْإ ن َم ا ال عِل م  ب الت عَ ل ُم ، و ال حِل م  ب الت حَ ل ُ»   

    [Hakika elimu ni kwa kujifunza, na upole ni kwa kuikandamiza nafsi, 

mwenye kuitafuta kheri hupewa, na mwenye kujikinga na shari huepushwa 

(nayo)26]. 
 

 

 

 

 

 

 

 

 

Na nguvu ya ufahamu ni miongoni mwa sababu zinazosaidia 

kupata elimu, kuifahamu na kuihifadhi, na kuweza kutafautisha 

kati ya masuala mbalimbali ya kielimu, na pia kukusanya na 

kuyarejesha mambo katika asili (dalili) zake. 

 

 

 

 

 

 

 

 

 
                                                           
26- Kitabu: [Silsilat Aadithi Ssahiha (Jz. 1, Uk. 670)]. Hadithi (342).   

6- KUWA NA PUPA KATIKA KUTAFUTA ELIMU 

Kuwa na pupa katika kusoma ni miongoni mwa sababu za kupata 

msaada wa Allaah katika kuifikia elimu. Allaah anasema: 

َّ  نخ نح نج مم مخ مح مج له ُّٱٱ  

   [Hakika Allaah yu pamoja na wenye kumcha, na watendao wema27]. 
 

Na pindi mtu akijua umuhimu wa jambo hutoa juhudi na pupa 

katika kulifikia, na elimu ni kitu cha thamani kubwa zaidi 

alichopata mtu, kwa hiyo ni wajibu kwa mwanafunzi kupupia 

katika kuifahamu na kuihifadhi, kwa kulazimiana na Maulamaa na 

kusoma kwao, na kukithirisha kusoma vitabu na kutumia fursa ya 

wakati na umri wake, na kuwa mchoyo wa kupoteza muda wake. 

**************************************** 
 

  

7- KUTOA JUHUDI NA KUJIPINDA 

Inapasa kwa mwanafunzi kujitahidi ili kuifikia elimu, na kujiepusha 

na uvivu na kukata tamaa. Aikandamize nafsi yake na shetani, 

kama anavyosema Mtume Swala na Salamu Zimshukie: 
 

«تعَجْ زْ  احرْ صْ ع لىَ م ا ي نفَْع ك ، و استْعَنِْ ب اللهِ و لاَ»  

[Pupia lenye kukunufaisha, na omba msaada kwa Allaah wala usikate 

tamaa28]. 

Kwa sababu hivyo ndivyo vizuizi vikubwa katika kuipata ilimu. Na 

miongoni mwa sababu zenye kusaidia katika kutafuta elimu: 

kusoma sera/historia za Maulamaa na namna uvumilivu na 

subra yao katika safari ya kutafuta elimu na hadithi. 

                                                           
27- Surat An-Nahli/128.  
28- Muslim (2664). Miongoni mwa hadithi za Abu Huraira (Allaah amridhie).  

******** ****** ****** ****** ****  

8- KUTOA JUHUDI YA UPEO WA MWISHO 

Nayo ni kutoa mwanafunzi nguvu na upeo wa juhudi yake katika 

kufikia malengo yake, katika kufahamu, kuhifadhi na pia kuweka 

misingi, na hiyo ndio maana ya neno (Bulgha): mtu kutoa muda na 

juhudi ili kufikia malengo yake katika elimu.  

Au maana yake ni kutafuta chakula, nayo ni kuwa m/funzi 

anamiliki mali (pesa) yenye kumsaidia katika kusoma kwake kiasi 

cha kumwezesha kukidhi mahitaji yake ya msingi, (kununua 

vitabu n.k) na kumzua yeye na kuwa omba omba kwa watu.    

**************************************** 

9- KUSUHUBIANA NA SHEIKH/MWALIMU 

Elimu huchukuliwa kutoka kwenye vinywa vya Maulamaa, kwa 

hiyo mwanafunzi ili aweke misingi madhubuti ni lazima akae chini 

ya Maulamaa na achukue kutoka kwao elimu, na kunakuwa 

kusoma kwake kumepita juu ya misingi sahihi, ataweza kwa 

misingi hiyo kuisoma Qur’an na hadithi kwa usahihi bila kukosea 

wala kubadilisha maana, na pia kuweza kufahamu maana ile 

iliyokusudiwa, wachilia mbali hilo, ataweza kujifunza kutoka kwa 

sheikh wake adabu, tabia njema na kujichunga. 

Na wala asijaalie vitabu vyake kuwa ndio sheikh wake, kwa sababu 

yule ambaye sheikh wake ni kitabu chake hukithiri makosa yake, 

na mara chache kupatia. 

Na jambo hili ni lenye kuendelea mpaka katika zama zetu, hakuna 

yeyote miongoni mwa Maulamaa walio mashuhuri katika ilimu 

isipokuwa amesoma kwa sheikh (au masheikh). 

**************************************** 

10- KUDUMU (KATIKA KUSOMA) KWA MUDA MREFU29 

Asidhani mwanafunzi kwamba elimu hukamilika kwa siku moja au 

mbili, mwaka au miaka miwili, bali atahitaji subra ya miaka mingi. 

Aliulizwa Sahli Bin Abdillaah At-Tustary Allaah amrehemu: Mpaka 

lini mtu ataendelea kutafuta (kusoma elimu ya) hadithi?  

Akasema: 

ى » بْرِهِ حَتَّ
َ
 وَيُصَبَّ بَاقِيْ حَبْرِهِ فِيْ ق

َ
«يَمُوْت  

 [Mpaka afe na umwage baki ya wino wake juu ya kaburi lake30]. 
 

Na pia amesema imam Ahmad (Allaah amrehemu): 
 

هُ »
ُ
هِمْت

َ
ى ف  حَتَّ

َ
يْضِ تِسْعَ سِنِيْن

َ
ابِ الحْـ

َ
 فِيْ كِت

ُ
ت

ْ
ن

ُ
«ك  

[Nilikuwa katika (kusoma) masuala ya hedhi miaka tisa mpaka nikafahamu31]. 
 

 

 
 

Na bado wanafunzi wenye kujua thamani ya elimu wanaendelea 

kusuhubiana na Maulamaa kwa miaka kumi mpaka ishirini, bali 

wengine hubakia mpaka sheikh anadirikiwa na mauti. 
 
 

**************************************** 
 

 

                                                           
29- Hakika jambo hili na lile lililotangulia yamekosekana hasa katika zama zetu hizi, kwani watu 
wengi wenye kutafuta elimu wamekosa subira ya kutulizana na kudumu katika vituo vya elimu 
kwa miaka 7 au 10 n.k. mpaka limekuwa jambo hilo ni geni bali ni lenye kubezwa na baadhi ya 
vijana walionyimwa taufiq na Allaah Ta’alaa, matokeo yake wamekosa kuyatokezea mambo 
mengi na muhimu katika safari ya kutafuta elimu, hawakuchunga maslahi na mafisadi katika 
kuyaendea mambo ya kielimu na wengine kukosa adabu hasa wanapojaribu kurekebisha pale 
alipokosea yule aliye tangulia katika jambo la elimu, hawakujua watu hawa masikini kwamba 
hakuna elimu itanufaisha bila kupata malezi bora chini ya usimamizi madhubuti, wakakimbilia 
kwenye kulea hali ya kuwa wao wahajaleleka. Tunamuomba Allaah afya na salama.  
     

30- Kitabu: [Shadharaatu Ddhahab (Jz. 2, Uk. 181)]. Cha Ibnul imaad (Allaah amrehemu).  
31- [Twabaqaatul Hanaabila (Jz. 1, Uk. 268)]. Cha Muhammad bin Muhammad ibn Abi Yaalaa.  

Hii ni baadhi ya misingi ambayo inapasa kila mwanafunzi 

aizingatie ili kuifikia elimu yenye manufaa32.  

Namuomba Allaah aniwafikishe mimi na nyinyi kuifikia elimu 

yenye manufaaa, na  kutenda amali njema. 

 

Swala na Salamu Zimshukie Mtume Muhammad, Jamaa, 

Maswahaba zake, na mwenye kuwafuatia mpaka siku ya kiama.  
 

 

 

 

 

 

 

 

 

 

 

 

 

 

Markaz Sheikhil Islaam Ibn Taymiyyah  

Juma tano 7/4/1441H – 4/12/2019M 

Pongwe/Tanga 

 Tanzania. 

                                                           
32- Risala nimeitafsiri kwa lugha ya Kiswahili baada ya kuifundisha kwa baadhi ya ndugu na 
wanafunzi wenzangu katika Markaz yetu na kuona faida zilizo ndani yake, hakika safari ya kusoma 
ni ndefu na inahitaji Nia thabiti na Adabu kamili pamoja na kupata Mwalimu wa kuskuiomesha 
na kukulea malezi bora hali ambayo imekosekana katika vituo vingi vilivyo asisiwa kwa lengo la 
kutoa taaluma ya Dini. Na yeyote katika ndugu zangu na pia wanafunzi wenzangu atakaeona kosa 
ambalo umeteleza kwalo mkono wangu n.k anijulishe na Allaah amlipe Jazaa iliyo njema. 
Tunamuomba Allaah atuzidishie elimu yenye manufaa ndani yake.    


